
Carta nu uquie'e San Pablo
lubee bene enu nzeli arqui'
Jesucristo enu nucua'a lu iliu
Galacia

1 Li'4, Pablo neca apostol Jesucristo, pero 14
cafii bee bene 1i'4, nu 14 xe'la beella 1i'a sino que
Jesucristo uxe'la 1i'da nu cuna Pa'ahua Diose enu
uri'i nu uhuafii zeca Jesucristo lu eluti. 2 Ye bee
sa'ahua enu nzeli arqui' Jesucristo enu nzucu'nua
ca'a xe'laru carta quie' lu yehua enu nzeli arqui’
Jesucristo lu iliu Galacia. 3 Pa'ahua Diose cuna Je-

sucristo ri'i nu cha nze'ca lu cuenda'hua nu cuna
nu nzuxe arqul'hua 4 Jesucristo unguti equie

stula'ahua para nu tsila'ahua lu ye beenu necha
neca nu' lu iliulabequie' tucu nu uri'i Pa'ahua
Dioseelliebacu'. 5 jEnze'eriala ndlu'cuahua ula'na
lu Diose diqui tiembu!

Leca stucu bedichia' nu tsila'a bee bene
6 Chiqui' nzenu arquia nu terratutsia sana' ar-

qui'hua Stichia' Diose, li'inu enu ucafi li'ihua
equie elu seca' Jesucristo. Pero li'ithua a'la stucu
bedichia' rene rri'i casohua, 7 nu ni' laca sitichia'
Diose. Sino que nelinu nu' bee bene enurla'na nu
zequienu li'thua nu niarqui' nu che'e xa neca be-
dichia' nze'ca' Jesucristo. 8 Pero tunu nu' bee bene
enu sete' li'thua stucu bedichia' rene luquela bee
bedichia' nze'ca' Jesucristo nu uzete'laru li'thua.
Nze'e riala castiya' Diose, lecaxiri'i tunu neca
nze'etitse bene urre necanze'eli'd urrenecanze'e

tucu dngele enunze'ta enzalifiibe. Tucunu unilaa
Iuhua, nu nee rni zeca luhua stucu bese: Tunu

nu'ti sete' li'thua stucu bee bedichia' rene nu laca
Xi neca stichia' Jesucristo nu uchilila arqui'hua,

nze'e rialala castiya' Diose.

10Lala'maa nu xa modo ya'na nze'ca lubee bene
sino que rla'naa nu ya'na nze'ca lu Diose. Xne
tunu la'naa nu ya'na nze'caa lubee bene chequie
la zucua'a stichia' Jesucristo.

Xneca unga Pablo apOostol

11 Bee sa'a enu nzeli arquia'ahua Jesucristo
niarquia nu ri'ithua beya' nu stichia' Jesucristo nu
uzetelahua lacane nu ullelatsia arqui' bee bene

iliulabe. 12 Né ni bee benene lua nu lecati uzete'e
1i'4 sino que Jesucristo neca enu uzete'e 1i'a.

13 Li'thua ubene'la'hua lu cuendaa chenu uyali
arquia tucu nu nzeli arqui' bee bene Israel Diose,
nu siempre necha uri'inua bee bene enu nzeli
arqui' stichia' Jesucristo nu ula'naa xneca modo
tsana' arqui'beella nu nzeli arqui'beella Jesu-
cristo. 14 Nu 1i'd mdse utsuta' arquia lunu xa nzeli
arqui' bee bene Israel luquela beeld bee bene enu
tucutse lana nzenua xne uzucua yebee costum-

bre nu uri'i bee bene'ru enu udetela. 15 Pero
lunu chiqui' seca Diose 1i'a, enze'e desde ante nu

alaa ucafiilanu li'd. Nu chenu niarqui'nu, 16 che
ulube'lu lli'fiinu lua, para nu ixiule'a bedichia'

nze'camnu lubee bene enu laca bee bene Israel.
Nu chenu ungae scua lecatilu unacudichia'a, 17nu

le'ca né cha'a Jesucristo lubee bene enu necala
apostol ante nu acaa apdstol'nu, sino que chuuya'a
lu iliu Arabia nu cheeld ubenchila' zeca eyeche
Damasco.

18 Chenu udete chuna lana che uya'a Jerusalén
para nu chulua Pedro nu uzucua'a lulla chifiu'
bichia. 19 Pero né lafiia beeld bee apdstol ulafiitsia
Jacobo bichi Jesucristo. 20 Ye beenu rnia luhua
neli nu Diose nediya' nze'ca' nu la nequichia'a.
21 Luze'eld uya'a lu iliu Siria cuna lu iliu Cili-
cia. 22 Pero bee bene enu nzeli arqui' Jesu-
cristo enu nucua'a lu iliu Judea 14 chulubeella li'a

tiembu ze'e. 23 Ubene'tsia beella lunu rni bee
bene equie cuendaa: “Bene enu necha uri'inu

lia'ahua hua'tu nee rixiule'elalla stichia' Jesu-

cristo afiinzuca nu hua'tu ula'nalla nd xneca modo
tsana' arquia'ahua nu nzeli arquia'ahua Jesu-

cristo.” 24 Nu rdete' beella che'tsa lu Diose equie
cuendaa xne nzelila arquia Jesucristo.

2

Uyete' Pablo cuna beeld bee Ap0stol
IChenuudetertalana, cheuya'aJerusalénstucu
bese uya'nua Bernabé cuna Tito. 2 Xne Diose uni
lua nu uya'a ze'e. Nu Jerusalén, ze'e uyetesa'ru
stucu luhuare puro bee bene enu rnibiya' leta
bee bene enu nzeli arqui' Jesucristo para nu
bedichia'ru equie cuenda' stichia' Jesucristo nu

setea bee bene enu laca bee bene Israel scua uri'a
para nu laca xle'e uri'd yebeenu uri'a nu cuna nu

rri'a. 3Pero ni' Tito enu nzu cuna li'a ze'e aflinzuca
nu necalla bene griego 14 nibiya' bee bene' Diose

nu aquie sefia nu rquie bee bene Israel li'illa.

4 Xne nu' bee bene Israel enu lia rri'i nu neca
beeisa'ahuaparanuscuaacachu'ubeeileta'ahua

nu tsi'fia beei ta beenu la zucua'ahua, para nu
scua nibiya' zeca beei lua'ahua nu zucua'ahua

nu rnibiya' ley. > Pero ni' teme' 14 azelaru nu
ari'ibeei ana luru, xne la niarqui'ru nu tsana'
arqui'hua bedichia'nze'ca' Jesucristo nd neli neca
nu nzenalalahua

6 Nu bee bene enu rnibiya' leta bee bene' Jesu-
cristo 1a nia'beella lua xila riala ri'a, afiinzuca nu xi
ri'd nu ti neca beella xne ante Diose iguale yebee
bene. 7 Luhuare nu anibeella lua nu xild rqui'fia
ri'a, luego chu uri'ibeella beya' nu ucaiila Diose
li'a para nu ixiule'a bedichia' nze'ca' Jesucristo
lubee bene enulaca bee bene Israel, tucu nu ucani
Diose Pedro para nu ixiule'ella bedichia' nze'ca’
Jesucristo lubee bene Israel. 8 Nu le'ca Diose enu
ucafii Pedro nu necalla apdstol lubee bene Israel
le'cali'inu ucafiinuli'a para nd necaa apostol lubee
bene enu laca bee bene Israel.

9 Enze'e, Jacobo, Pedro nu Juan li'ibeella enu
mase rnibiya' leta bee bene enu nzeli arqui' Jesu-
cristo luego uri'ibeella beya' nu Diose neca enu
uliqui' elurnibiya'cua' lua. Nu che una'tse beella
yaru Xi neca tucu sefia nd neca tucunecatselaru,
nu uya'naru nu li'a nu Bernabé nzetixiule'eru
stichia'Jesucristo lubee bene enu laca bee bene Is-
rael. Nu li'ibeella ixiule'ebeella stichia' ]esucristo

lubee bene Israel 10Tucutsia nu unibeella luru nu
la zafii'ru ri'iru elietsa lubee bene enu seca elitsi
nu nucua' riu' arquia nu ri'a.

Uqui'ya' Pedro uri'i Pablo
11 Pero chenu uya Pedro eyeche Antioquia, che
uqui'ya'lla uri'a xne la ri'illa tucu nu riala ri'illa,
12 xne rluti udacunuuxulla bee bene enu laca bee

bene Israel. Pero chenu urifia bee bene enu uxe'la
Jacobo eyeche Antioquia che né quietea' Pedro

beebene enulacabee bene Israel xne ulliquilla nu
xini bee bene enu neli sucu' nu rni ley. 13 Ye beela
bee bene Israel enu nzeli arqui' Jesucristo enu
nucu'a ze'ele'ca uri'ibeella tucu nu uri'i Pedro, nu
le'ca hasta Bernabé uri'i scua. 14 Enze'e, chenu
ulafiia nu la ri'i beella tucu nu rni stichia' Jesu-
cristo che unialuPedro ante luyebeella: “Li'ilunu

necalu bene Israel la nehuafiilu tucu nu nehuaiii
beella. ¢(Nu xneca niarqui'lu nu ri'ilu juerza bee

bene enulacabee bene Israel nu huafii beella tucu
nu nehuaiii bee bene Israel?”

Equie nu nzeli arqui' bene Jesucristo tsila'a bene

15 Li'iru necaru bene Israel desde nu ungularu
nu siempre uzucu'ru nu rni ley' Diose nu la ne-

huafiiru Xi nehuafii bee bene enu laca bee bene
Israel. 16 Pero li'iru nediya'ru nu lecati enu la

lu'cu dula ante Diose equie nu sucu'lla ley cua'
sino que lunu nzeli arqui' bene Jesucristo, enze'e
le'ca nuuru nzelila arqui'ru Jesucristo para nu la
lu'curu dulalunu, nulanecane equie nu rri'iru nu
rnibiya' ley, xne lecati enu la lu'cu dula lu Diose
equie nu nzenalatsia nze'e ley cua'. 17 Neequie

tunu li'iru rla'naru nu la lu'curu dula lu Diose
equie cuenda' Jesucristo, nu tunu le'ca nuuru

necaru bene enu rlu'cu dula, ¢xie' ni masela rri'i
Jesucristo nu rlu'curu dula che la? Li'iru nediya'
nze'ca'ru nu lacane esquie, 18 xne tunu utsana
arquila ley' Moises, nu chequie zucu zeca nu rni
ley cua' stucu bese, che le'catsia li'a rri'd nu necaa
bene enu rlu'cu dula. 19 Enze'e neca xi neca nu
ungutild equie cuenda' ley para nu huafia para
Diose. 20 Nu nee neca xi neca nu le'ca ungutia

chenu unguti Jesucristo lu cruse nu nee la ne-
huafia'a lu cuenda' li'itsia sino que Jesucristo

neca enu nehuafi cuna li'd nee. Nu nee nehuaiiia
lunu nzeli arquia lli'fii Diose enu chiqui' seca 1i'a

nu unguti equie cuenda' li'd. 21 Nu la luachua

eluseca' Diose xne tunu nu' modo nu lalu'cu bene
dula ante Diose equie nu sucu' bene ley' Moisés,

lecaxi sibi' ni unguti Jesucristo lu cruse che.

3

La tsila'a ley bee bene

1 iBee bene Galacia! ¢Xiquie nu chiqui' netun-
duhua? ¢Ti uzequienuu arqui'hua? Xne chenu
uzete'ru li'thua, claro udixiule'eru luhua xiquie
nu unguti Jesucristo lu cruse. 2 Neequie tucutsia
nu niarquia ri'a beya': ¢Xie' nzu Espiritu Santo
cuna li'thua xne rri'thua tucu nua rnibiya' ley'
Moisés la, urre necane nu uchili arqui'hua stichia'
Jesucristo nu ubene'lathua 1la? 3 ;Xiquie nu nzi-
tisca'’hua, nu nzula Espiritu Santo cuna li'thua nu
nee secahua nu para nu yalu tucu nu niarqui'
Diose nu ri'thua rqui'fia nu ri'thua tucu nu rni ley'
Moisés? 4 ¢Xie' lecaxi uzibi' nu chiqui' nehuana
ulle'cahua la, o xie' lia xle'e nehuana ulle'cahua
la? > Chenu xe'la Diose Espiritu Santo luhua
nu rri'inu milagro luhua, /rri'inu scua equie nu
sucu'hua nu rni ley' Moisés la? o ¢necane equie nu
nzeliarqui'hua stichia' Jesucristo nu ubene'la'hua
la?

6 Ullu'cu arqui'hua nu equie nu uchili arqui'
Abraham Diose enze'e udu' cuenda Diose li'illa xi
necatucubene enulalu'cudula. 7Enze'e, uri'ithua
beya' nu ye bee bene enu nzeli arqui' Diose,



Galatas 3:8 vii Galatas 3:14

bee nze'e neca xi neca lli'fii Abraham. 8 Hasta
hua'tu nediya'la' Diose nu leta bee bene enu laca

bee bene Israel nu' bee bene enu lu'cu cuenda
Diose xi neca enu la lu'cu dula xne nzeli arqui'lla

Diose. Xne tucu luhuare lu ichi' Stichia' Dlose rni
nua uninu lu Abraham: “Li'4 ri'd nu cha nze'cae
lu cuenda' yebee bene iliulabe equie cuenda'lu.”

9 Enze'e, rri'i Diose nu nza nze'cae lu cuenda’
bee bene enu nzeli arqui' li'inu tucu nu uri'inu lu
Abraham xne uyali arqui' Abraham li'inu.

10Ye bee bene enu sucu' nu rnibiya' ley' Moisés
zeca bee nze'e castiya xne le'caluichi'leycua' rni:
“Bee bene enu la ri'i ye beenu rnibiya' leycua',
zeca bee nze'e castiya.” 11 Enze'e, ¢lecati enu
la lu'cu dula ante Diose equie nu sucu'tsialla nu
rnibiya' ley? Xne lu ichi' Stichia' Diose rni: “Bene
enu ubacu'lanunulalu'cu dula xne nzeli arqui'lla

li'inu lu'culla elunehuafi ante lunu.” 12 Pero
equie cuenda' ley, la nacu'ley nu chili arqui' bene

ley sino que luichi'ley rni: “Bene enu sucu' nu rni
ley nze'e silu'cu elunehuafii.”

13 Jesucristo neca enu utsila'a lia'ahua Ilu
castiya' ley nu li'inu uyucunu castiya nu riala
zeca'ahua, chenu uquienu lu cruse, xne lu ley rni:
“Bene enu necha rri'i si'quinala bee bene li'illa
lu aca ratilla.” 14 Ulle'ca Jesucristo scua para nu
nu' beya' ri'i Diose nu cha nze'ca lu cuenda' bee
bene enu laca bee bene Israel, tucu nu uri'inu
nu uya nze'ca lu cuenda' Abraham. Nu lunu nzeli
arquia'ahua Jesucristo enze'e nzula Espiritu Santo
cuna li'thua tucu nu unila Diose hasta hua'tu.

Ley' Moisés cuna nu ucuaqui u'na Diose lu Abra-
ham

15 Nee nia luhua nu xa rri'i bee bene, chenu

rreche’ chlucu bene tucu ichi' nu rdu'lla ﬁrma'lla
lu ichi' ze'e, che leca' ti nitilu nu nequie lu ichi'

ze'e urre quie'ella huaxisca'la lunu nequie lue.
16 Le'ca scua uri'thua beya' na chenu uri'inu nu
nzanze'calucuenda' Abraham nu cunalucuenda'
bene enunze'talufamilia'lla, luichi' Stichia' Diose
la ni nu ri'ile'yanu “bee bene enu nze'ta lu fa-
milia'lla”, nulanine equie cuenda' huaxibee bene
sino que rnitsiae equie cuenda' “tucutsia bene”;
xne li'inu rninu equie cuenda' bene enu nze'ta lu

familia'lla. Nu bene ze'e enu nze'ta lu familia'lla
neca Jesucristo. 17 Nu lunu rnia luhua nu ley'

Moisés uyu'u cuatrocientos treinta lana luquiela
chenu ucuaqui u'na Diose nu dete'nu xi dete'nu
lu Abraham. Enze'e leca modo nu nitilu ley
cua' lunu ucuaqui u'na Diose lu Abraham hasta
hua'tu. 18 Xne tunu equie cuenda' ley atia'ahua
lunu ucuaqui u'na Diose lu Abraham. La neca'e
lund ucuaqui u'na Diose che. Pero Diose lia udete'
lu Abraham nu uninu lulla nu dete'nu lulla lunu
ucuaqui u'nanu lulla hasta hua'tu.

19 Tala bese nedicha'hua lua: ¢Xi sibi' ley che?
Diose udu' ley para nu ri'i bee bene beya' nu
la zucu' bene nu rninu nu uzibi' ley' Moisés

hasta bichia nu urifia bene enu nze'ta lu familia'
Abraham tucu nu ucuaqui u'na Diose lulla hasta

hua'tu. Bee angele' Diose udete' ley cua' lu Moisés,

nu che Moisés ud1x1u1e e lubee bene. 20 Perg
chenu ucuaqui u'na Diose lu Abraham nu xi

dete'nu lulla lecati udixiule'e stichia'nu lulla sino
que li'i e'cu Diose ubedichia'nu li'i Abraham.

Xisibi'ley

21 La ri'thua elliebacu' nu rnia luhua nu rri'i
cundra leycua' lund ucuaqui u'na Diose. Sino que

tunu equie cuenda' leycua' nu' modo lu'cu bene
elunehuafii ante Diose che nediya'la' bene nu la
lu'cu bene dula ante lunu equie nu nzenala bene
ley. Pero lacane esquie. 22 Xne lu ichi' Stichia'
Diose rni nu yebee bene rnibiya' dula lu nu ungae
scua para nu yebee bene enu nzeli arqui' Jesu-
cristo yucu bee nze'e lunu ucuaqui u'nala Diose.

23 Ante nu rifia Jesucristo, unibiya' ley lua'ahua
Xi neca chenu nuche'nacu' tucu bene, nu nellu-
aquie'tsia'ahua chenu rifia Jesucristo. 24 Enze'e,
ley cua' neca lua'ahua xi neca tucu bene enu

rni lua'ahua nu xneca huafiia'ahua nu hasta
bichia nu uyulua'ahua Jesucristo che ulaxu nu

unibiya' ley lua'ahua para nu lu'cu cuenda Diose

lia'ahua xi neca tucu bene enu la lu'culi dula
equie nu nzeli arqui'lla Jesucristo. 25 Pero nee nu

uchilila arquia'ahua Jesucristo la qui'fia nu ni ley
lua'ahua nu xneca huafia'ahua. 26 Xne ye'ahua
bee enunzelila arqui' Jesucristo neca'la'ahua lli'fii
Diose. 27 Nu equie nu urinzala'ahua necatucu
necatsela'ahua cuna Jesucristo xne nzulanu cuna
lia'ahua. 28 Nu lecaxiri'i tunu neca'ahua bee
bene Israel urre laca'ahua bee bene Israel, tunu
neca'ahua esclavo lubee bene, o laca'ahua es-
clavo, nu tunu neca bene niyu urre neca bene
una'a xne para Jesucristo iguale neca'ahua xne
neca tucu necatsela'ahua cuna li'inu. 29 Enze'e,
tunu neca'la'ahua bene' Jesucristo le'ca esquie
neca'la'ahua xineca lli'fii Abraham, nu riala'ahua
lunt ucuaqui u'nala Diose lu Abraham hasta
hua'tu.

4

1 Xi neca tucu endu' llalma enu ati' herencia,
nu chenu lle'nanu la lu'cunu elurnibiya xi neca
tucumoso', aflinzucanu necala stene'nu, bee stene'
pa'nu. 2 Pero nu' bee bene enu rriucu li'inu
nu rnibiya' lunu cuna lubee stene'nu hasta nu
rifia bichia nu uni pa'nu nud yucunu herencia
cua'. 3 Le'ca scua necane lu cuenda'ahua, xi
uri'i endu' uria'ahua hua'tu xne uyanala'ahua
ye bee costumbre' bee bene. 4 Nu chenu urifia
bichia nd uni Diose nu xe'lanu lli'fiinu lu iliu-
labe, ungulanu equie cuenda' tucu una'a. Nu
uhuafiinu tucu nu unibiya' ley' Moisés nu huafii
bee bene. 5Para nu uhuanu lia'ahua lu ley cua’,
nu scua yucu Diose lia'ahua xi neca bee lli'fiinu.
6 Nu lunu neca'la'ahua 1li'fii Diose, li'inu uxe'lanu
Espiritu Santo' lli'fiinu Jesucristo lua'ahua para nu
huafiia'ahua cuna li'inu, nu equie cuenda' Espiritu
cua' rnia'ahua: “jPa Diose!” 7Enze'e la neca'ahua
Xi neca esclavo lu ley sino que lunu neca'la'ahua
1li'fi Diose, enze'e riala'ahua herencia nu liqui'nu
lua'ahua equie cuenda' Jesucristo.

Nzenu arqui' Pablo equie cuenda' bee bene' Jesu-
cristo enu nucua'a eyeche Galacia
8 Hua'tu chenu la chuluhua li'inu enu neca
mero Diose, uzibi'hua lubee enu secahua nu neca
diose, nu ni' laca bee nze'e Diose. 9 Pero nee nu
nu'lulahua Diose nu le'ca nu'lula Diose li'ihua,
¢xiquie nu niarqui' zecahua ri'thua yelu beenu
uri'thua hua'tu? ¢Nu xiquie nu niarqui' zecahua
nu aca zecahua esclavo lubee nucua' stucu bese?
10 Nee nu rlu'cu cuenda zecahua nu xi bichia nu
Xi uu nu xi lana nu xi tiembu na ri'thua tucu nu
ri'ihua tucu nu neca costumbre'hua nu rri'ihua

hua'tu. 11 jChiqui' xiquinuahua xne canu xle'e
uzetea Stichia' Diose li'thua!

12 Enze'e bee sa'a enu nzeli arquia'ahua Je-
sucristo zequiaa luhua: Nu uhuafiihua tucu nu
nehuafiia, tucu nud ula'ma nu uhuafiia Xi ne-
huafiihua, la nia luhua nu nu' xi tucu nu necha
neca uri'inuhua li'd. 13 Xne li'ihua nediya‘hua

nu bese rluti nu uzetea 11 ihua bedichia' nze'ca'
Jesucristo, ritia bichia ze'e. 14 Pero afiinzuca nu

scua ulle'ca pero uriqui'hua li'a nu 1a huachuhua
li'a nu le'ca né tsana' arqui'hua li'a, sino que
uri'i casohua li'd xi neca tucu angele' Diose urre
xi neca li'i e'cu Jesucristo. 15 Li'd nediyaa nu
tunu nu' modo hasta i'culuhua luahua liqui'hua
lua. Nu nee, ¢cd uri'ihua nd uzecahua li'a? 16U,
¢xie' a'la rana arqui'hua li'a, lunu unitsia luhua

lunu neli neca la? 17 Nia luhua nu bee bene enu
rlama nu xa zucu'hua nu rnibeei lacane nu rri'i
nze'cabeei elliebacu' urre secabeei li'thua sino
que elliebacu'beei neca nu tsana' arqui'hua lunu

uzetea li'thua nu niarqui'beei nu mase ri'i caso-

hua stichia'beei. 18 La necha neca nu seca bene
sa'bene pero rqui'fia nu ri'illae cuna elliebacu'

nze'ca diqui tiembu, nu la ri'thua scua chenu

nzutsia cuna li'thua. 19 Xne li'4 se'ca nu necahua
Xi neca bee endua. Nu stucua'la nehuana se'caa
equie cuenda'hua xi nehuana seca tucu una'a

chenu ala endu'lla. Nula tsuxe ni nehuana se'caa
hasta chenu neli nzenalahua Jesucristo tucu nu

rialane. 20 jAla' nu nee nzu li'i e'cua luhua para
nu nia luhua bee bedichia' nu ri'i nze'cahua beya'
pero nee ni'lari'a beya'xa ri'inuahua!

Ejemplu' Agar cuna Sara

211j'ihua enuniarqui' nd huafii tucu nd rnibiya'
ley' Moisés. ¢Xie' lasca' ri'thua beya' nu rni ley-
cua'la? 22 Lu ley' Moisés rni nu ulu'cu Abraham

chiucu endu'. Ulu'culla tucu endu' cuna una'a
enu utsilla lee Agar nu le'ca ulu'culla stucu endu'

cuna mero una'alla Sara. 23 Endu' Abraham enu
unganu Agar, unganu Agar endu' Abraham xne

uzucunulla Abraham. Pero endu'lla enu unganu
mero una'lla, ungulanu pero la necane equie
cuenda' nu uzucunutsialla una'lla, sino que un-
gulanu para nu yalu lunu ucuaqui u'na Diose
lu Abraham. 24 Nu nee Sara cuna Agar, neca
tucu ejemplu lua'ahua equie chiucu inziu nu nu'
chenala bee bene, tucu inziu cua' neca nu chenala
bee bene ley nu udete' Diose lu Moisés equie dafii
nu lee Sinai, nu bee enu nzenala ley cua' neca xi
neca esclavo lu leycua' xi unga Agar esclavo lu
Abraham. 25Nuli'ihua nediya'hua nt enza Arabia

nzucu dafii nu lee Sinai nu bee bene enza ze'e
rri'chiabeei dafii ze'e Agar. Pero nee Jerusalén

neca xineca dafiize'e xne yebee bene enunucua'a
Jerusalén, bee enu nzenala ley, neca beella xi neca
esclavo lu ley. 26 Pero lia'ahua lachia'ahua neca
Jerusalén lifiibe nu laca esclavo lu ley, tucu nu 1a
aca Sara esclavo. 27 Nu lu ichi' Stichia' Diose rni:

Nia utsu arqui' li'ilu una'a enu leca modo nu lu'cu

endu';
nu chiqui' ullila' li'ilu enu la chulu xa nehuana

seca tucu una'a enu rala endu'.
Xne huaxild endu'lu'cuuna'a enulecamodo Iu'cu
endu' luquela una'a enu rlu'cu niyu'.

28 Bee sa'a enu nzeli arquia'ahua Jesucristo 1i'a
rnialuhua nd tucuna ungula Isaac equie nu uchili
arqui' Abraham Stichia' Diose nu acane scua le'ca

scua lia'ahua neca'la'ahua bene' Diose xne nzeli
arquia'ahua stichiamu. 29 Nu tiembu ze'e endu'

Agar, la yu' arqui'i endu' Sara una'a Abraham.
Le'cascuabee bene enunzenala nurniley' Moisés
sequichia' beei lia'ahua nu nzu Espiritu Santo
cuna lia'ahua, nu lunu neca'la'ahua bene' Diose.
30Pero li'ihua nediya'hua nu lu ichi' Stichia' Diose
rni: “Uteliaca' una'a enu utsilu cuna endu'nchu,
xne la yala nu ati' endu' cua' herencia nu ri-

ala endu' Sara una'alu.” 3! Enze'e bee sa'a enu
nzeliarquia'ahua Jesucristo lia'ahua la neca'ahua

Xi neca endu' una'a enu utsi Abraham sino que

lia'ahua neca'ahua xi neca endu' Abraham enu
ulu'cu una'lla xne la nibiya' ley lua'ahua.

)

Utsuta' arqui'hua lu Stichia' Diose

1 Jesucristo utsila'a lia'ahua para nu la nibiya'
ley lua'ahua enze'e utsuta' arqui'hua nu la
zela'hua acahua stucu bese xi neca esclavo equie
nu rri'thua na rnibiya' ley.

2 1Li'd Pablo nia luhua: Tunu li'thua aquie
sefia nu rnibiya' ley nu quiehua lecaxi zibi' nu
nzeli arqui'hua Jesucristo che. 3 Nu 1li'd rni
zeca luhua: Titse bene enu quie sefiacua' cuerpo’
rqui'fia nu ri'illa ye na rnibiya' ley. 4 Li'thua
enu rri'i elliebacu' nu lunu sucu'hua nu rnibiya'
ley che la lu'cuhua dula lu Diose. Nucua'
rri'i nu laca'hua bene' Jesucristo nu ni' la lu'cu
cuenda'hua eluseca' Diose. 5 Pero lia'ahua equie
cuenda' Espiritu Santo, nu lunu nzeli arquia'ahua
Jesucristo nzucu lua'ahua nu rifia'ahua lu Diose

sin nu lu'cua'ahua dula. ¢ Xne chenu neca tu-
cunecatsela bene cuna Jesucristo lecaxi sibi' nu

nequie sefla bene urre la nequie sefia bene. Lunu
mase sibi' neca nu nzeli arqui' bene Jesucristo nu
lunu nzeli arqui' bene rlucu bene eluseca, che nu'
modo nehuafii nze'ca bene.

7 Li'thua nzeli nze'ca arqui'hua. ¢Nu ti uni
luhua nu 14 ri'i casoa'hua lunu neli neca? 8 Xne
elliebacu'cua'la ye'ta lu Diose xne li'inu ucafiilanu
li'thua para li'inu. 9 Enze'e ubi'yahua li'ihua xne
canu terratutsia nu' modo zequienu bee bene
yehua. 10 Pero li'd nzuta' arquia lu Jesucristo, nu
la chiecu' arqui'hua Stichia' Diose nu uzetelahua.
Nu Diose dete' castiya bene enu sequienu li'ihua
lecaxiri'i nu ti neca nze'e.

11 Tunu 1i'4 rnisca'la luhua nu rqui'fia nu quie
sefla bee bene, ;xie' tiliaca' bee bene Israel li'a
nu utibeei li'd chela? Nu tunu nia nu quie

seflacua' bee bene neca nucua' na 1ecax1 zibi' nu
unguti Jesucristo lu cruse che. ,Ala' nu bee

bene enu rri'illi'bi arqui'hua rni nu rqui'fia nu
quiee, sefiahua ala' nu li'i e'cubeei chiecu'li beei
elunecachi'beei!

13 Xne la nibiya' ley luhua, nu la neca equie
cuenda'nu la nibiya'ley luhua nuri'itsiahua lunu
niarqui'hua, sino que uzecahua bee sa’hua nu

uri'thua elietsa lubeella. 14 Xne tunu sucu'la bene
tucu mandamiento nu rni: “Uzeca sa'lu tucu nu
secalu li'ilu”, che sucu'la bene yenu rnibiya' ley'

Diose. 15 Pero tunu li'ihua rana arqui'hua sa'hua
nu rliunuhua sa'hua xi rri'i bee nafi ubi'yahua
li'thua xne canu ri'i nucua' nu le'esa’hua.

Uhuafiihua tucu nu niarqui' Espiritu Santo nu
huafihua.



Galatas 5:16 XV Galatas 5:24

16 Enze'e nia luhua, uhuafiihua tucu nu rnibiya'
Espiritu Santo luhua nu huafiihua. Nu scua la

huafiia’hua lund necha neca nu' elliebacu'hua.
17 Xne lunu nehuafii bene lunu nechd neca nu'
elliebacu' bene, lacane tucu nu rnibiya' Espiritu

Santo nu huafi bee bene. Nu tucu nu rnibiya'
Espiritu Santo nu huahi bee bene, lacane tucu nu
niarqui' bee bene nu huaifilla. Ni' tucue nu ni'
stucue la uya'sa'e nu laca igualee, enze'e lia'ahua
leca modo huafiia'ahua tucu nu niarqui'tsia'ahua.
18 Pero tunu Espiritu Santo neca enurnibiya'luhua
che la nibiya'ley luhua.

19Neequie achee necanunecatsia elliebacu'bee
bene: Necane eluhuexe nu beenu lecaxi zibi', nu
yelu clasia' bee biciu. 20 Nu rlu'cu beei ula'na

lubeenu seca beei nu neca diose nu rdu' ixiu beei
sa'beei, nu rliubeei, nu neyi' rcua'a beei. Nu ter-

ratutsia rlebeei, nu rri'ibeei nu rle'e sa' bee bene,
nu le'carlu'cubeei bee bene'beei, 21 ria arqui'beei,
nu ruuti beei bene nu necabeei uniqui, nu racu
xeta'beel, nunu'beeld beenuiguale sa'bee nucua'
rri'ibeei, ni zeca luhua stucu bese tucu nu unila
luhua ante, bee bene enu rri'i scua leca modo
chu'u lifiibe elurnibiya' Diose.

22 Pero lunu rliqui' Espiritu Santo neca nu zeca
bene sa'bene, nu fiia tsu arqui' bene, nu la huafi
bene cuna xuu, nu lu'cu bene paciencia, nu fiia

ri'li bene lusa' bene nu ri'i nze'ca bene lusa' bene
nu tsa'alu bene stichia'bene, 23nu acalle'na arqui'

bene, nuri'illa ana lu elliebacu' nu necha neca, nu
leca ni' tucu ley nu ca nu ri'i bee bene bee nucua'.
24 Nu bee bene enu necala bee bene' Jesucristo
para li'ibeella neca xi neca nd ungutila yebee nu-
cua', cuna yebeeld beenu necha neca xne ungutila

Jesucristo lu cruse equie cuenda' ye dula. 25 Nu
nee nunzu Espiritu Santo cuna lia'ahua rqui'fia nu
huafiia'ahua tucu nu rnibiya'nu nd huahia'ahua.

26 La aca nellifia'ahua nu la ria'ahua nu le bene
lu sa'bene, nu la yea arquia'ahua lubee sa'ahua.

6

Uri'ithua elietsa lubee sa'hua _ _
1Bee sa'a enu nzeli arquia'ahua Jesucristo, nia

luhua nu tunu tucu bee sa'ahua rri'i dula ana lu,
li'thua enu masela nzuta' arqui' lu Stichia' Diose
rqui'fia nd nihua lulla pero ni' nze'cahua lulla.
Nu uri'ihua beya' nu le'ca nu' modo nu ri'i dula
ana luhua. 2 Uri'ihua elietsa lubee sa'hua lu xitse
beenu nehuana seca beella che scua sucu'hua
lunu rnibiya' Jesucristo nu ri'ihua.

3Tunu nu' enu seca nu reca ye nd reca nu lecaxi
reca, che le'catsia li'illa sequienulla li'illa. 4 Cada
tucuhua ri'thua beya' tunu neli ni nehuaiiihua
tucu nu niarqui' Diose nu huafiihua. Nu tunu

nehuafiinze'cahuali'itsiahua llila'hua luhuare na
ri'thua elliebacu' nu nehuafii nze'calahua luquela

beeld bee bene. 5Xne cada tucua'ahua rqui'fia na
bi'ya'ahua lunu xneca nehuafiia'ahua.

6 Titse bene enu sete' Stichia' Diose rqui'fia nu
ri'illa elietsa lu bene enu sete' li'illa lu xitse nu
rqui'fialla.

7 La zequienuhua le'catsia li'ithua, xne leca
modo nu itanu bene Diose xne ye beenu rdu' ni

bene enze'e ri'i bene ula'cu. 8 Tunu nehuafiitsia
bene lunu necha neca rri'i bene elliebacu'. Rifia
bichia nu zecalla castiya, pero bene enu nehuarii

tucu nu rnibiya' Espiritu Santo, equie cuenda'
Espiritu Santo lu'culla elu nehuafii nu leca xunga

1axu ante Diose. 9 La llaca'ahua ria 'ahua nu neca
nze'ca. Xne tunu la llaca'ahua, che rifia bichia nu

atia'ahua nu riala atia'ahua. 10 Enze'e chenu nu'
modo nu ria'ahua elietsa lubee bene rqui'fia nu

ria'ahuane, nu mase rqui'fla nu ria'ahua elietsa
lubee sa'ahua enu nzeli arqui' Jesucristo.

Bezete' nu uni Pablo lubee bene Galacia o
11 Bi'yacuruhua xi llene bee letraquie' rquie'a

luhua nu li'i e'cua rquie'ene. 12 Bee bene enu
rri'i juerza li'thua nu quie sefia nd rquie bee bene
Israel li'thua rri'i beei scua para nu ya'na nze'ca
beei ante bee bene nu la niarqui'beei nu nehuana
zeca beei equie nu nzeli arqui'beei Jesucristo.
13Peroni'bee bene enu nequie sefia cua'lari'ibeei
tucu nu rni ley. Niarqui'tsiabeei nu quie sefiacua'
li'thua para nu aca nellifiabeei nu uri'ilabeei ana
luhua nu quie sefiacua' li'thua. 14 Pero 1i'4 leca xi
stucu nu aca nellifiaa, necatsiae equie cuenda' nu
unguti Jesucristo. Nu equie cuenda' nud ungutinu
lu cruse utsa'nald ye nu nechd neca nu' luiliulabe
quie', nu parabee nucua'necaxinecanuungutila.
15Xne chenu neca tucu necatsela bene cuna Jesu-
cristo lecaxi zibi' tunu nequie sefia bene urre la
nequie sefia bene. Lunu mase neca equie neca nu

uche'ela nu xneca nehuafii bene. 16 Nu bee bene
enu nzenalala inziu' Jesucristo, Diose hua'a arqui'

bee nze'e nu ri'inu nd nzuxe arqui' beella cuna
yebeeld bee bene enu neli neca bee bene' Diose.
17Desde nee la nia' arquia nu zucu' llianaldhua
arquia. Xne bee beya' niinuyaa cuerpoa rlube' nu
necaa apostol' Jesucristo.
18 Bee sa'a enu nzeli arquia'ahua Jesucristo,
li'inuri'inunuchanze'calucuenda'yehua. Amén.

